
ᓯᒡᔭᖅᐸᓯᒃᑯᑦ ᖃᐅᔨᓴᕐᓂᖅ
ᓴᓂᑭᓗᐊᑉ ᕿᑭᖅᑕᖏᓐᓂ

ᑲᓇᑕᒥᑦ  ᐊᕙᑎᓕᕆᔨᒃᑯᑦ  ᐊᒻᒪᓗ  ᓯᓚᐅᑉ  ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ  

2022 ᐱᓕᕆᐊᖃᕐᓂᐅᔪᒥᒃ ᐅᓂᑉᑳᖅ

ᐱᓕᕆᐊᕐᒥᑦ  ᐱᔾᔪᑎᓕᒃ

ᑐᕌᕆᔭᐅᔪᖅ ᑕᒪᑐᒪᓂ ᐱᓕᕆᐊᖑᔪᒥ ᖃᐅᔨᓴᕈᒪᖢᑎᒃ ᒪᓐᓂᓕᐅᕐᓂᖏᑦᓂᑦ ᒥᑏᑦ ᒪᓐᓂᖃᕐᕕᒋᕙᒃᑕᖏᓐᓂᒃ

ᓴᓂᑭᓗᐊᑉ ᕿᑭᖅᑕᖓᓂ ᕿᑭᖅᑕᖏᓐᓂ, ᓂᒋᖅᐸᓯᐊᓂ ᑕᓯᐅᔭᕐᔪᐊᑉ ᑲᓇᖕᓇᖅᐸᓯᐊᓂ.
ᖃᓄᐃᓕᖓᓕᕐᓂᕆᔭᖏᑦ ᑖᒃᑯᓇᓂ ᓄᑖᓂᒃ ᖃᐅᔨᓴᕐᓂᕆᔭᐅᔪᓂᒃ (ᐱᓕᕆᐊᖑᓚᐅᖅᑐᑦ 2021−ᒥ
2022−ᒥᓪᓗ) ᐊᔾᔨᒌᙱᓐᓂᖏᓐᓂᒃ ᐊᔾᔨᖃᖅᑎᑕᐅᓂᐊᖅᐳᑦ ᐊᑐᖅᑕᐅᔪᑐᖃᕕᓂᕐᓄᑦ ᑐᓴᖅᑕᐅᔪᒃᓴᓄᑦ
ᑲᑎᑕᐅᓯᒪᔪᓄᑦ ᑕᕝᕙᓂᑦᑕᐃᓐᓇᖅ ᕿᑭᖅᑕᓂ. ᑕᒪᓐᓇ ᐃᑲᔪᕐᓂᖃᕐᓂᐊᖅᑐᖅ ᐊᑯᓂᐅᔪᒃᑯᑦ

ᖃᐅᔨᓴᖅᑕᐅᔪᒧᑦ ᖃᔅᓯᐅᓂᖏᓐᓂᒃ ᐊᒻᒪᓗ ᒪᓐᓂᖃᕕᖏᑦᓂᒃ ᒥᑎᕐᓂᒃ ᕿᑎᕐᒥᐅᓂ

ᖃᐅᔨᓴᖅᑕᐅᓚᐅᖅᓯᒪᙱᑦᑐᓂᒃ ᑕᐃᒪᙵᑦ 1997−ᖑᓚᐅᖅᑎᓪᓗᒍ.

ᑖᓐᓇ ᖃᐅᔨᓴᕐᓂᖅ ᓈᒻᒪᓈᖅᑐᖅ ᐱᔾᔪᑎᒋᑦᖢᒍ ᐃᓱᒫᓘᑕᐅᒻᒪᑦ ᒥᑏᑦ ᒪᓐᓂᖃᕐᕕᖏᑦ ᐊᕕᑦᑐᖅᓯᒪᔪᓂᑦ
ᖃᐅᔨᑦᑕᖅᑐᑦ ᐱᐊᓚᔪᒥᑦ ᐆᒪᔪᐃᑦ ᓇᔪᒐᖏᓐᓂᑦ ᐊᔭᖅᑐᓂᑦ ᐱᔾᔪᑕᐅᑐᐃᓐᓇᕆᐊᓕᓐᓂᑦ ᐊᒥᓲᓂᖏᓐᓂᑦ

ᒥᑭᓪᓕᕙᓪᓕᐊᓂᕐᒥᑦ ᐅᕝᕙᓘᓐᓃᑦ ᑐᓂᓯᑲᓐᓂᕐᓂᕐᒥᑦ. ᒥᑏᑦ ᖃᐅᔨᒪᔭᐅᕗᑦ ᐊᒃᑐᖅᑕᐅᓴᕋᐃᑦᑑᓂᖏᓐᓂᒃ

ᒪᓐᓂᓕᐅᖅᑎᖢᒋᑦ, ᐊᒃᑐᖅᑕᐅᔪᓗᐊᖅᖢᑎᒡᓗ ᐊᑦᓂᐊᕈᑕᐅᕙᒃᑐᓄᑦ ᑎᖕᒥᐊᓄᑦ ᐊᑦᓂᐊᕆᔭᐅᓕᖅᐸᒃᑐᓄᑦ,
ᐃᓄᐃᑦ ᓯᕘᕋᓵᖅᑕᐅᓂᖏᓐᓄᑦ, ᐅᕝᕙᓘᓐᓃᑦ ᓯᓚᐅᑉ ᐊᔭᐸᓪᓕᐊᓂᖓᓄᑦ ᐊᒃᑐᖅᓯᓂᐅᕙᒃᑐᓄᑦ

ᐃᓚᒋᔭᐅᓪᓗᓂ ᖁᑦᑎᒃᑐᒦᓐᓂᖅᓴᐃᑦ ᓇᓄᐃᑦ ᐱᐊᓛᓕᐅᓂᖓᓂᑦ.

ᒥᑏᑦ ᑮᓇᐅᔭᓕᐅᕈᑕᐅᕐᔪᐊᕈᓐᓇᕆᕗᑦ ᐊᒻᒪᓗ ᐃᓕᖅᑯᓯᕐᒧᑦ ᐱᒻᒪᕆᐅᓪᓗᑎᒃ ᐃᓄᖕᓄᑦ ᒪᖃᐃᑎᓄᑦ
ᓴᓂᑭᓗᐊᕐᒥᐅᑕᓄᑦ, ᓄᓇᕗᒻᒥ. ᑕᒪᓐᓇ ᖃᐅᔨᓴᕐᓂᖅ ᑭᒡᒐᖅᑐᐃᕗᖅ ᐱᓕᕆᖃᑎᒌᖕᓂᕐᒥᒃ ᐅᑯᖕᓄᙵ,
ᓄᓇᓕᖕᓂ ᒪᖃᐃᑎᒃᑯᑦ, ᐅᑭᐅᖅᑕᖅᑐᒥ ᒥᑎᕐᓄᑦ ᓱᓴᐃᐊᑎᒋᔭᐅᔪᖅ, ᐊᕙᑎᓕᕆᔨᒃᑯᓪᓗ ᓯᓚᐅᓪᓗ
ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ. 2021−ᒥ, ᓯᕗᓪᓕᖅᐹᒥ ᓯᓚᒥ ᐱᓕᕆᖃᑎᒌᒃᑐᑦ ᖃᐅᔨᓴᓚᐅᖅᐳᑦ
ᓇᑉᐸᖏᓐᓂᒃ ᑐᕌᕆᔭᐅᔪᑦ ᕿᑭᖅᑕᐃᑦ. 2022−ᒥ, ᐊᐱᖅᓱᖅᑕᐅᔪᑦ ᐊᐅᓚᑕᐅᓚᐅᖅᐳᑦ 11−ᓄᑦ ᐃᓄᖕᓄᑦ
ᓴᓂᑭᓗᐊᕐᒥ, ᐊᑕᐅᓯᕐᒥᒃ ᖃᑉᓗᓈᓂᙶᖅᑐᖅ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᒥᒃ, ᐊᒻᒪᓗ ᒪᕐᕉᖕᓂ
ᐅᑭᐅᖅᑕᖅᑐᒥᙶᖅᑐᓂᒃ ECCC−ᑯᓐᓂ ᐱᓕᕆᔨᓂᒃ ᐱᓕᕆᔾᔪᑎᖏᓐᓂᒃ ᐊᒻᒪᓗ ᑎᑎᕋᖅᓯᒪᔪᓂᒃ

ᐊᐅᓚᑦᑎᓂᕐᒧᑦ ᐃᑲᔪᖅᓱᖅᑕᐅᓪᓗᑎᒃ ᐅᑭᐅᖅᑕᖅᑐᒥ ᒥᑎᕐᓂᒃ ᐊᒻᒪ ECCC−ᑯᓐᓂ. ᐊᒃᓱᕈᕐᓇᖅᑑᓚᐅᖅᐳᖅ
ᓯᑯᐃᑦ ᖃᓄᐃᓕᖓᓂᖏᑦ ᐊᑐᕈᓐᓇᓚᐅᙱᖦᖢᑎᒃ ᒪᕐᕉᖕᓂᒃ ᑐᕌᕐᕕᐅᔫᖕᓂᒃ ᐊᕕᒃᓯᒪᓂᐅᔫᖕᓂᒃ

ᐃᓱᓕᓚᐅᙱᓐᓂᕐᒥᓂ ᒪᓐᓂᖃᓂᖓ. ᑕᒪᓐᓇᐅᒐᓗᐊᖅᑎᖢᒍ, ᐱᓕᕆᖃᑎᒌᑦ ᓱᓕ ᖃᐅᔨᓴᓚᐅᖅᐳᑦ 75−ᓂᒃ
ᕿᑭᖅᑕᓂᒃ ᒪᕐᕈᒃᑲᓐᓃᕐᓂᒃ ᑐᕌᕆᔭᐅᔫᖕᓂᒃ ᐊᕕᒃᓯᒪᓂᕆᔭᐅᔪᓂ.

2022

ᐱᔭᕆᐊᖃᓪᓚᕆᑦᑐᑦ ᐃᓄᐃᑦ ᓯᕗᓕᖅᑎᐅᓂᕐᒧᑦ

ᓇᓗᓇᕈᓐᓇᐃᓚᐅᖅᑐᖅ 2020 ᐱᒋᐊᓵᖅᑎᖢᒍ

ᐊᒃᑐᐃᓂᖓ ᓄᕙᒡᔪᐊᕐᓇᖅ-19 ᓄᓇᕐᔪᐊᒥᑦ

ᐊᑦᓂᐊᕐᓇᖅ ᐊᒃᑐᐃᓂᖃᒻᒪᕆᖕᓂᐊᖕᒪᑦ

ᑭᑐᓕᒫᓄᓪᓗ ᑲᓇᑕᒥᑦ, ᐱᓗᐊᖅᑐᒥᓪᓗ

ᐅᖓᓯᒃᑐᕐᒥᐅᑕᓄᑦ ᐅᑭᐅᖅᑕᖅᑐᒥᑦ ᓄᓇᓕᖕᓂᑦ.
ᓯᕗᓪᓕᐅᔾᔭᐅᓪᓗᐊᑕᓚᐅᖅᑐᖅ ECCC−ᑯᑦ
ᖃᐅᔨᓴᖅᑎᖏᓐᓄᑦ ᑭᒡᓕᖃᖁᓪᓗᒋᑦ

ᖃᓄᑐᐃᓐᓇᖅ ᐊᒃᑐᐃᔾᔪᑕᐅᑐᐃᓐᓇᕆᐊᓖᑦ

ᓯᓚᒥ−ᐊᒃᑐᐊᔪᓂᒃ ᐱᓕᕆᐊᓂᒃ

ᐅᑭᐅᖅᑕᖅᑐᒥᐅᓄᑦ. ᑕᒪᓐᓇ ᐱᑉᓗᒍ

ᓄᖅᑲᖅᑎᑕᐅᓚᐅᖅᑐᑦ ᓯᓚᒥᑦ

ᖃᓄᐃᓕᐅᖅᑕᓗᒃᑖᖏᑦ 2020-ᖑᑎᓪᓗᒍ.

2021−ᒥ, ᐊᕐᕌᒍ ᐊᑕᐅᓯᖅ

ᑭᖑᕙᕆᐊᖅᑕᐅᓚᐅᖅᑎᖢᒍ, ᓴᓂᑭᓗᐊᕐᒥᐅᑦ

ᐊᒻᒪᓗ ᓄᓇᓕᖕᓂ ᒪᖃᐃᑎᒃᑯᑦ

ᓄᑖᙳᕆᐊᖅᓯᒪᔪᒥᒃ ᐃᓱᒪᒋᔭᖃᓚᐅᖅᐳᑦ ᒥᑎᕐᓂᒃ
ᖃᐅᔨᓴᕈᒪᖢᑎᒃ ᐃᑲᔪᖅᑐᖅᑕᐅᓪᓗᑎᒃ

ᐊᕙᑎᓕᕆᔨᒃᑯᑦ ᑲᓇᑕᒥ ᐱᓕᕆᔨᖏᑦ

ᐅᖓᓯᒋᔭᐅᔪᒦᖦᖢᑎᒃ ᐱᓕᕆᔪᓂᒃ. ᖃᕆᑕᐅᔭᒃᑯᑦ
ᐱᕙᒌᔭᐃᓂᕐᒧᑦ ᑲᑎᒪᓚᐅᖅᑐᑦ ᒪᖃᐃᑎᒃᑯᑦ,
ᐅᑭᐅᖅᑕᖅᑐᒥ ᒥᑎᕐᓄᑦ ᑲᑐᔾᔨᖃᑎᒌᑦ, ᐊᒻᒪ

ECCC-ᑯᑦ.

ᑕᒪᐃᓐᓂᒃ 2021 ᐊᒻᒪᓗ 2022−ᒥ, ᓄᓇᓕᖕᓂ
ᒪᖃᐃᑎᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ ᒥᑎᕐᓄᑦ

ᑲᑐᔾᔨᖃᑎᒌᑦ ᐱᓕᕆᔨᑖᓚᐅᖅᐳᑦ

ᐱᓕᕆᔨᑖᖅᖢᑎᒡᓗ ᖃᐅᔨᓴᖅᑎᒃᓴᓂᒃ

ᐋᖅᑭᒃᓱᐃᓪᓗᑎᒡᓗ ᐱᓕᕆᐊᖑᓂᐊᖅᑐᓂᑦ. ᐅᑭᐅᑦ
ᑕᒪᐃᓐᓄᑦ, ᐅᒥᐊᒃᑯᑦ ᖃᐅᔨᓴᖅᑕᐅᑕᓚᐅᖅᐳᑦ

ᐅᑭᐅᖅᑕᖅᑐᒥ ᐱᓕᕆᔨᐅᖃᑎᒌᓄᑦ,
ᓄᓇᓕᖕᓂᙶᖅᑐᓂᒃ ᐃᓄᖕᓂᒃ ᓴᓂᑭᓗᐊᕐᒥᐅᓂᒃ
(ᑕᑯᓗᒋᑦ ᑎᑎᕋᖅᓯᒪᔪᑦ ᑎᑎᕋᖅᓯᒪᔪᑦ

ᐱᙳᐊᖅᑎᑦ). ᑮᓇᐅᔭᖃᖅᑎᑕᐅᓂᖅ ᐊᒻᒪᓗ

ᑎᑎᕋᖅᓯᒪᔪᑦ ᐊᐅᓚᑕᐅᔪᑦ

ᐊᑐᐃᓐᓇᕈᖅᑎᑕᐅᓚᐅᖅᐳᑦ ᓄᓇᒥᙶᖅᑐᑦ

ᑮᓇᐅᔭᑦ ᐊᕙᑎᓕᕆᔨᒃᑯᓐᓄᑦ ᑲᓇᑕᒥ, ᑲᓇᑕᒥ

ᐆᒪᔪᓕᕆᔨᒃᑯᑦ (ᐅᑭᐅᖅᑕᖅᑐᒥ), ᐊᒻᒪᓗ

ᐅᑭᐅᖅᑕᖅᑐᒥ ᒥᑎᕐᓄᑦ ᑲᑐᔾᔨᖃᑎᒌᑦ.
ᑕᒪᕐᒥᑦᑎᐊᖅ ᐊᖏᖃᑎᒌᓚᐅᖅᐳᑦ ᑕᒪᓐᓇ

ᖁᕕᐊᓇᕐᓂᖓᓂᒃ ᐊᖏᒡᓕᒋᐊᖅᑎᑦᑎᓂᐊᕐᓗᓂ

ᖃᐅᔨᓴᕐᓂᕐᒧᑦ ᐊᔪᙱᓐᓂᕆᔭᐅᔪᒥᒃ ᓴᓂᑭᓗᐊᒥ
ᐱᔨᑦᑎᕋᖅᖢᓂᓗ ᐊᑐᖅᑕᐅᔪᓐᓇᖅᑐᒥᒃ

ᐆᒃᑑᒪᔭᕈᑕᐅᓪᓗᓂ ᐋᖅᑭᒃᓯᒪᓕᖅᑎᑦᑎᓂᐊᕐᓗᓂ

ᐊᓯᖏᓐᓂᒃ ᓄᓇᓕᖕᓂᒃ−ᑐᙵᕕᓕᖕᒥᒃ

ᐊᕙᑎᓕᕆᓂᕐᒧᑦ ᓇᐅᑦᑎᖅᓱᖅᓯᓂᕐᒧᑦ

ᐱᓕᕆᐊᖑᕙᒃᑐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ.

2022 ᓴᓂᑭᓗᐊᕐᒥ ᖃᐅᔨᓴᖅᑎᖏᑦ

ᐋᓂ  ᑲᑦᑐᒃ
ᓵᓕ  ᓄᕙᓕᙵ
ᐊᐃᓴᒃ  ᑕᑲᑕᒃ

ᔨᒥ  ᑎᕇᒃ  ᐃᖃᓗᒃ

ᔨᒥ  ᐃᖃᓗᖅ

ᔪᐊᓇᓯ  ᐃᑉᐸᒃ
ᓘᑲᓯ  ᐃᑉᐸᒃ

ᓘᓯ  ᒥᐊᓕ  ᖃᕝᕕᒃ

ᓴᒧᓕ  ᐃᖃᓗᖅ

ᓯᐅᕋ  ᐅᒃᐱᒃ
ᓯᒥᐅᓂ  ᑲᕕᒃ



ᓴᐳᑎᔭᐅᓯᒪᓂᖓ ᐃᒪᖕᒥᐅᑕᓂᑦ ᐊᕙᑎᖃᕐᓂᖅ ᑲᓇᑕᒥᑦ ᓯᕗᓪᓕᐅᔾᔭᐅᕗᖅ. ᐅᑭᐅᖅᑕᖅᑐᒥ, ᒐᕙᒪᒃᑯᑦ
ᐱᓕᕆᕝᕕᖏᑦ ᐊᒻᒪᓗ ᓄᓇᓕᖕᓂ ᐱᓕᕆᖃᑎᒌᒃᐳᑦ ᓇᓗᓇᐃᖅᓯᓂᓗᖢᑎᒃ ᓴᐳᔾᔭᐅᓯᒪᔭᕆᐊᖃᖅᑐᓂᒃ.
ᐃᒪᐅᑉ ᐊᑐᖅᑕᐅᖃᑦᑕᕐᓂᖓ ᐆᒪᔪᓄᑦ ᐃᓱᒪᒋᔭᐅᕗᖅ ᐋᖅᑭᒃᓱᐃᑎᓪᓗᒋᑦ ᐊᖏᓂᖓᓂᒃ ᐊᒻᒪᓗ

ᓇᓃᓐᓂᖏᓐᓂᒃ ᐃᒪᕐᒥᐅᑕᑦ ᓴᐳᔾᔭᐅᓯᒪᔪᑦ.

ᐱᓕᕆᔨᕗᑦ ᐃᑲᔪᖅᐳᑦ ᓄᓇᓕᖕᓂᙶᖅᑐᓂᒃ ᖃᐅᔨᓴᖅᑕᐅᔪᓂᒃ ᐃᒪᕐᒥᐅᑕᓂᒃ ᑎᖕᒥᐊᓂᒃ ᓴᓂᑭᓗᐊᑉ
ᕿᑭᖅᑕᖏᓐᓂ ᐃᓚᒋᔭᐅᖢᓂ ᐱᓕᕆᐊᒃᓴᑦᑎᓐᓄᑦ ᖃᐅᔨᓴᕐᓗᑕ ᑲᓇᑕᒥ ᐊᒥᓲᓂᖏᓐᓂᒃ ᑎᖕᒥᐊᑦ

ᑎᑭᑉᐸᒃᑐᑦ, ᑭᓯᐊᓂᑦᑕᐅᖅ ᐃᑲᔪᕐᓗᒋᑦ ᓄᑖᙳᕆᐊᖅᓯᒪᔪᑦ ᖃᐅᔨᒪᔭᐅᔪᑦ ᐊᒥᓱᖑᖅᐸᓕᐊᓂᖏᑦ ᐆᒪᔪᑦ,
ᐃᓚᒋᔭᐅᓪᓗᑎᒃ ᒥᑏᑦ. ᓯᒡᔭᖅᐸᓯᒃᑯᑦ ᐅᒥᐊᒃᑯᑦ ᖃᐅᔨᓴᖅᑕᐅᖃᑦᑕᓚᐅᖅᓯᒪᔪᑦ ᕿᑎᕐᒥᐅᓂ 1980−ᒥᑦ
ᐊᒻᒪᓗ 1990−ᒥᑦ. 2021−ᒥ, ᓯᕗᓪᓕᖅᐹᒥ ᓯᓚᒥ ᐱᓕᕆᖃᑎᒌᒃᑐᑦ ᑎᑭᓚᐅᖅᐳᑦ 202−ᓄᑦ ᕿᑭᖅᑕᓄᑦ
ᓯᓂᒡᕕᖕᒥ, ᓂᒋᖅᐸᓯᐊᓂ ᕕᓚᐅᕈᑎ, ᐊᒻᒪᓗ ᐊᕙᕆᐊᕐᕖᑦ ᕿᑭᖅᑕᖏᓐᓂ. 2022−ᒥ, ᔪᓚᐃ 6 ᐊᒻᒪ ᔪᓚᐃ 23
ᐊᑯᓐᓂᖓᓂ, 63 ᕿᑭᖅᑕᐃᑦ ᖃᐅᔨᓴᖅᑕᐅᓚᐅᖅᐳᑦ ᑲᓇᖕᓇᖅᐸᓯᐊᓂ ᑐᑲᕋᕐᒥ ᐊᒻᒪ ᔅᐱᓕᑦᕿᑭᖅᑖᓗᖕᒥ.
12−ᑲᓐᓂᕐᓂᒃ ᕿᑭᖅᑕᓂᒃ ᖃᐅᔨᒪᔭᐅᔪᓂᒃ ᓄᓇᓕᖕᓂ ᒪᖃᐃᑎᓄᑦ ᐱᒻᒪᕆᐅᓂᖏᓐᓂᒃ ᒥᑎᕐᓂᒃ

ᑎᖕᒥᐊᖑᖃᑎᒌᓂᒃ ᖃᐅᔨᓴᖅᑕᐅᔪᖃᓚᐅᖅᐳᖅ ᑐᕌᕆᔭᐅᔫᑉ ᒪᓐᓂᖃᕐᕕᐅᑉ ᓯᓚᑖᒍᑦ (ᑕᑯᓗᒍ ᓄᓇᙳᐊᖅ

ᒪᒃᐱᖅᑐᒐᖅ ᒪᒃᐱᖅᑐᒐᖅ 4−ᒥ). ᖃᐅᔨᓴᖅᑏᑦ ᕿᑭᖅᑕᓄᐊᓚᐅᖅᐳᑦ ᐅᒥᐊᒃᑯᑦ ᐱᓱᒃᖢᑎᒡᓗ, ᓈᓴᐃᑉᓗᑎᒃ
ᒥᑏᑦ ᐃᕙᕝᕕᖏᓐᓂᒃ, ᑎᑎᕋᖅᖢᑎᒡᓗ ᐊᖏᓂᖏᓐᓂᒃ. ᒥᑎᕐᓂᒃ ᐱᔪᖃᓚᐅᙱᑦᑐᖅ, ᐅᕝᕙᓘᓐᓃᑦ

ᐆᒪᔪᓂᙶᖅᑐᓂᒃ ᖃᐅᔨᓴᒐᒃᓴᓂᒃ ᑲᑎᖅᓱᐃᔪᖃᓚᐅᙱᖦᖢᓂ ᖃᐅᔨᓴᖅᑕᐅᓂᐊᖅᑐᓄᑦ

ᖃᐅᔨᓴᖅᑎᓪᓗᒋᑦ. 

ᖃᐅᔨᓴᖕᓂᒃᑯᑦ ᑖᒃᑯᓂᖓ ᓄᑖᓂᑦ 2021−ᒥᑦ 2022−ᒥᒡᓗ, ᖃᐅᔨᓴᑑᓗᐊᕐᓂᐊᖅᑐᒍᑦ ᐱᒻᒪᕆᐅᓂᖏᑦᓂᑦ

ᒪᓐᓂᖃᕐᕖᑦ ᐊᒻᒪᓗᑦᑕᐅᖅ ᓇᓗᓇᐃᕐᓗᒋᑦ ᓄᑖᑦ ᐃᕙᕝᕖᑦ ᐱᑕᖃᖅᐸᑕ. ᑖᒃᑯᐊ ᑐᓴᖅᑕᐅᔪᒃᓴᑦ

ᐊᒥᖅᑳᕈᑕᐅᓂᐊᖅᐳᑦ ᓄᓇᓕᖕᒥᐅᓄᑦ ᐃᑲᔪᕈᒪᓂᕐᒧᑦ ᑐᓴᐅᒪᑎᑦᑎᓂᕐᒥᒃ ᑲᔪᓰᓐᓇᖅᑐᓂᒃ

ᐅᖃᖃᑎᒌᖕᓂᕐᓂᒃ ᐋᖅᑭᒃᓯᒪᓕᖅᑎᑦᑎᓂᐊᕐᓗᓂ ᐃᒪᕐᒥᐅᑕᓂᒃ ᓴᐳᔾᔨᓯᒪᓂᕐᒧᑦ ᑕᒫᓂ ᐊᕕᒃᓯᒪᓂᕆᔭᐅᔪᒥ.

ᐃᑲᔪᐃᓂᖅ  ᐃᒪᕐᒥᑦ  ᒥᐊᓂᕆᔭᐅᔪᑦ
ᐃᓂᐅᔪᓄᑦ

ᓄᓇᙳᐊᖅ ᓴᓂᑭᓗᐊᑉ ᐊᒻᒪᓗ ᓯᓂᒡᕕᖏᑦ ᕿᑭᖅᑕᐃᑦ. ᑎᑎᕋᕈᑏᑦ ᓇᓗᓇᐃᖅᓯᕗᖅ ᐊᔾᔨᒌᙱᑦᑐᓂᒃ

ᖃᐅᔨᓴᖅᑕᐅᔪᓂᒃ. ᐊᐅᐸᓗᒃᑐᑦ ᑕᖅᓴᐃᑦ ᓇᓗᓇᐃᖅᓯᕗᑦ ᕿᑭᖅᑕᐃᑦ ᖃᐅᔨᓴᖅᑕᐅᓚᐅᖅᑐᑦ 2021−ᒥ ᐊᒻᒪᓗ
2022−ᒥ. ᕿᕐᓂᖅᑐᑦ ᑕᖅᓴᓖᑦ ᓇᓗᓇᐃᖅᓯᕗᑦ ᕿᑭᖅᑕᐃᑦ ᐃᓚᓕᐅᔾᔭᐅᓯᒪᔪᑦ ᑭᖑᓂᑦᑎᓐᓂ

ᖃᐅᔨᓴᕐᓂᕆᔭᐅᓚᐅᖅᑐᓂ (ᓲᕐᓗ 1980−ᒥᑦ 1990−ᖏᓐᓂᓗ) ᑕᒪᒃᑯᐊᓗ ᐱᓕᕆᐊᖑᒃᑲᓐᓂᕈᓐᓇᓚᐅᙱᖦᖢᑎᒃ

ᓯᑯᒧᑦ ᓯᓚᒧᓪᓘᓐᓃᑦ ᓄᖅᑲᖓᔾᔪᑕᐅᓕᖅᑐᓄᑦ.

ᐃᓄᐃᑦ ᓄᓇᖏᑦ

ᖃᐅᔨᓴᕐᕕᐅᔪᑦ

ᐃᑦᑕᕐᓂᑕᑐᖃᕕᓃᑦ ᑎᑎᕋᖅᑕᐅᓂᑯᑦ 
ᕿᑭᖅᑕᐃᑦ ᖃᐅᔨᓴᖅᑕᐅᔪᑦ
ᕿᑭᖅᑕᐃᑦ ᖃᐅᔨᓴᖅᑕᐅᓚᐅᖅᑐᑦ 
2021−ᒥᑦ 2022−ᒥᓪᓗ

ᑕᐃᔭᐅᓂᖓ

ᕿᑭᖅᑕᐃᑦ  ᓯᓂᒡᕕᖏᑦ

ᑕᓪᓗᕈᑦ

ᐊᕕᒃᓯᒪᔪᑦ  ᕿᑭᖅᑕᑦ

ᓴᓂᑭᓗᐊᖅ

ᕙᓚᐅᕋᑎ  ᕿᑭᖅᑕᖅ

ᑰᒡᔪᐊᕌᓗᐅᑉ  ᓂᒋᐊᓂ

ᓂᒋᐊᓂᑦ  
ᕙᓚᐅᕋᑎᐅᑉ  
ᕿᑭᖅᑕᖏᑦ

ᑲᓇᖕᓇᖓᓂᑦ  ᑐᒃᑲᕋᒃ  
ᕿᑭᖅᑕᖏᑦ

ᐊᕚᕐᕕᑦ

ᑭᓚᒦᑕᑦ

ᐃᓕᑦᑎᕙᓪᓕᐊᓂᖅ ᐱᓕᕆᖃᑎᒌᒡᓗᑎᒃ ᖃᐅᔨᓴᕐᓂᕐᒥ
ᐅᕐᓂᒃᓂᖏᓂᖅᑐᓂ ᓂᕐᔪᑎᒋᔭᐅᔪᓂᒃ: ᐱᔾᔪᑕᐅᕙᒃᑐᑦ
ᐊᒃᑐᖅᓯᔪᑦ ᐊᔭᕈᕐᓂᕆᔭᐅᔪᓂᒃ ᖃᑉᓯᐅᓂᕆᔭᖏᓐᓄᑦ

ᓇᓃᑉᐸᖕᓂᖏᓐᓄᓪᓗ ᒪᓐᓂᖃᕐᕖᑦ ᑕᓯᐅᔭᕐᔪᐊᒥ ᒥᑎᕐᓂᒃ
ᕿᑭᖅᑕᓂ

ᐆᓇᖅᓯᕙᓪᓕᐊᓂᖓ ᐅᑭᐅᖅᑕᖅᑑᑉ ᐆᓇᓂᖓ ᓯᑯᐃᖅᐸᓪᓕᐊᑎᑦᑎᕗᖅ ᐊᒻᒪᓗ ᓯᑯᖃᕈᓐᓇᐃᖅᐸᓪᓕᐊᖢᓂ. ᒥᑏᑦ,
ᓂᕿᒧᑦ ᐱᓂᖅᓴᐅᔾᔪᑕᐅᑐᐃᓐᓇᕆᐊᓕᒃ. ᑭᓯᐊᓂ, ᓴᖅᑭᑎᑦᑎᖕᒥᔪᖅ ᐊᒥᓱᖑᖅᐸᓕᐊᔪᓂᒃ ᐃᕙᔪᓂᒃ ᓂᕿᑐᓱᑐᓂᒃ
ᓇᓄᕐᓄᑦ. ᐊᑐᓗᐊᖅᑕᐃᓕᓂᕐᒧᑦ ᐊᒃᓱᕈᕈᑕᐅᔪᒥᑦ, ᑲᔪᓯᓂᖃᑦᑎᐊᖅᑐᒥᒃ ᐊᐅᓚᑦᑎᕝᕕᖃᕐᓂᖅ ᐱᔭᕆᐊᖃᖅᐳᖅ
ᐅᑉᓗᒥᒧᑦ ᐊᖑᒻᒪᑎᔪᓂᒃ ᑕᒻᒪᖅᑕᖅᓯᒪᙱᑦᑎᐊᖅᑐᓂᒡᓗ ᑐᓴᖅᑕᐅᔪᒃᓴᓂᒃ ᖃᓄᖅ ᐊᒥᓲᑎᒋᓂᖏᓐᓄᑦ

ᖃᓄᐃᓕᕙᓪᓕᐊᓂᕆᔭᐅᕙᒃᑐᑦ, ᐃᓂᒋᕙᒃᑕᖏᓐᓄᑦ ᐱᔭᐅᔭᕆᐊᓕᖕᓄᑦ, ᓇᓃᑉᐸᖕᓂᖏᓐᓄᓪᓗ ᐆᒪᔪᑦ.

ᖃᐅᔨᓴᖅᑕᑦ ᑎᑎᖅᑲᑦ ᑲᑎᖅᓱᖅᑕᐅᔪᑦ ᐊᑯᓂᐅᔪᒥᑦ ᐱᓕᕆᖃᑎᒌᖕᓂᒃᑯᑦ ᖃᐅᔨᓴᖕᓂᒃᑯᑦ, ᖃᐅᔨᓚᐅᖅᑐᒍᑦ ᒥᑏᑦ
ᐊᒥᓲᓂᖏᑦ ᒪᓐᓂᖃᕐᕕᐅᔪᑦ ᓴᓂᑭᓗᐊᑉ ᕿᑭᖅᑕᖏᓐᓂᑦ ᐅᑎᑦᑎᐊᓚᐅᙱᑦᑐᑦ ᐊᒥᓲᔪᓐᓃᖅᐸᓪᓕᐊᓂᖏᓐᓂᑦ

1990−ᒥᑦ. ᖃᐅᔨᓚᐅᕆᕗᒍᑦᑕᐅᖅ ᑕᒪᒃᑯᐊ ᒪᓐᓂᖃᕐᕖᑦ ᒥᑏᑦ ᐊᕕᒃᑐᖅᓯᒪᓂᖅᓴᐅᓚᐅᕐᓂᖏᓐᓂᒃ

ᐊᒥᓱᒍᓃᖅᐸᓪᓕᐊᕌᓪᓚᓚᐅᖅᖢᑎᒃ, ᑕᒪᒃᑯᐊᓗ ᐊᖏᓂᖅᓴᐃᑦ ᑎᖕᒥᐊᖑᖃᑎᒌᑦ ᐱᑕᖃᙱᓐᓂᖅᓴᐅᓪᓗᑎᒃ

ᐱᑕᖃᕈᓐᓃᑐᐃᓐᓇᕆᐊᖃᕐᓂᕐᒥᒃ, ᑭᓯᐊᓂᓗ ᐊᒥᓲᖏᓂᖅᓴᐅᓗᖢᑎᒃ ᖃᖓᙳᖅᐸᓪᓕᐊᓂᖓᓄᑦ. ᑕᒪᓐᓇ

ᓇᓗᓇᐃᖅᓯᕗᖅ ᒥᑎᕐᓂᒃ ᐱᑕᖃᕋᔪᖕᓂᖏᑦᓂᒃ ᑎᖕᒥᐊᖑᖃᑎᒌᓂᙶᖅᑐᓂᒃ ᓇᔅᑐᔅᓂᒃ ᑐᓂᐅᖅᑲᐃᓯᒪᔪᓂᒡᓗ
ᒪᓐᓂᖃᕐᕕᖕᓂᒃ ᐱᕚᓪᓕᕈᑕᐅᓂᖅᓴᐅᑐᐃᓐᓇᕆᐊᖃᕐᓂᖏᓐᓂᒃ ᑕᒪᒃᑯᓄᖓ ᐃᓗᓕᖃᐅᑦᑎᐊᖅᑐᒥ ᕿᑭᖅᑕᓂ ᓲᕐᓗ
ᕿᑭᖅᑕᓂ.

ᐊᖏᒡᓕᕙᓪᓕᐊᔪᒥᒃ ᖁᔭᓕᓂᖅᑕᖃᖅᐸᓪᓕᐊᕗᖅ ᐱᕚᓪᓕᕈᑕᐅᕙᒃᑐᓂᒃ ᑲᑎᑉᐸᓪᓕᐊᓂᕆᔭᐅᔪᒧᑦ

ᐊᖏᒡᓕᒋᐊᖅᑎᑦᑎᔪᒪᓂᕐᒧᑦ ᑐᑭᓯᐅᒪᓂᕆᔭᑦᑎᓐᓂᒃ ᓱᒃᑲᓕᔪᒥᒃ ᐊᔭᖅᐸᓪᓕᐊᓂᕆᔭᐅᔪᓂᒃ ᐆᒪᔪᑦ ᓇᔪᒐᖏᓐᓂᒃ.
ᐃᑲᔪᕐᓂᐊᕐᓗᓂ ᑕᒪᑐᒧᖓ ᐅᖃᖃᑎᒌᖏᓐᓇᕐᓂᕐᒧᑦ, ᓇᓗᓇᐃᖅᓯᓚᐅᖅᐳᒍᑦ, ᖃᐅᔨᓴᕐᓂᕆᔭᑉᑎᒃᓂᑦ

ᐱᓕᕆᐊᖑᕙᒃᑐᒥᑦ, ᐊᑐᖅᑕᐅᑦᑎᐊᖅᑑᓗᐊᖅᑐᓄᑦ ᐊᓂᒍᖅᑎᓐᓇᓱᒋᐊᓕᖕᓄᑦ ᐊᒃᑐᐊᓂᓕᖕᓄᓪᓗ

ᐋᖅᑭᒃᓯᒪᓕᕈᑕᐅᔪᓐᓇᖅᑐᓄᑦ ᐊᑐᓕᖅᑎᑦᑎᓂᐊᕐᓗᓂ ᐃᒃᐱᒋᔭᖃᑦᑎᐊᕐᓗᓂ ᐊᑐᖅᑕᐅᓇᔭᖅᑐᓂᒃ

ᐱᓕᕆᖃᑎᒌᖕᓂᒃᑯᑦ ᖃᐅᔨᓴᕐᓂᕐᒥᒃ ᐃᓚᐅᑎᑦᓯᓗᓂ ᐊᖏᔪᓂᒃ ᐃᓂᒋᔭᐅᔪᓂᒃ (ᓲᕐᓗ ᐃᒪᓐᓇ, ECCC−ᑯᑦ)
ᐅᖓᓯᒋᔭᐅᔪᒦᑦᑐᓪᓗ ᓄᓇᖃᖅᑳᖅᑐᑦ ᓄᓇᓕᖏᑦ. ᓇᓗᓇᐃᖅᓯᓚᐅᖅᑐᒍᑦ ᐊᒃᓱᕉᑕᐅᔪᓂᑦ ᐊᒃᑐᐊᓂᖃᖅᑐᓂᑦ 1)
ᐋᖅᑭᒃᓱᐃᖃᑎᒌᓐᓂᕐᒥᑦ ᖃᐅᔨᓴᕐᓂᕐᒧᑦ ᐊᑐᖅᑕᐅᑦᑕᖅᑐᓂᑦ, 2) ᐱᓕᕆᔪᑕᐅᔪᓄᑦ ᑐᓗᖅᑕᕈᑎᑦ ᐱᓕᕆᑎᑦᓯᓂᕐᒥᑦ
ᐊᑭᓖᓗᑎᒃᓗ ᓄᓇᓕᖕᒥ ᓯᓚᒥ ᐱᓕᕆᔨᓂᑦ, ᐊᒻᒪ 3) ᐋᖅᑭᒃᓯᒪᐃᓐᓇᖅᑎᑦᓯᓗᓂ ᐱᓕᕆᔪᑦ

ᐅᓗᕆᐊᓇᖖᒋᑦᑐᒦᖏᓐᓇᕐᓂᕐᒥᒃ. ᑕᒪᒃᑯᐊ ᐊᓂᒍᖅᑎᓂᓗᒡᓗᒋᑦ, ᓂᐊᐊᐅᖁᔨᓚᐅᖅᐳᒍᑦ, 1) ᑲᑎᑎᑦᑎᓂᖅ ᐃᓄᐃᑦ
ᖃᐅᔨᒪᓂᑐᖃᖏᓐᓂᒃ ᑕᒫᙵᑐᐃᓐᓇᖅ ᖃᐅᔨᓴᒐᒃᓴᓂᒃ ᓴᖅᑭᑎᑦᑎᓕᕋᔭᖅᐳᖅ ᐆᒻᒪᕆᖕᓂᖅᓴᒥᒃ

ᑎᑎᕋᖅᓯᒪᔪᖁᑎᒋᔭᐅᔪᓂᒃ, 2) ᑮᓇᐅᔭᓕᕆᓂᖅ ᐊᒻᒪᓗ ᐱᓕᕆᔨᑖᕐᓂᕐᒧᑦ ᐊᐅᓚᑦᑎᔩᑦ ᑐᙵᕕᖃᕆᐊᖃᖅᐳᑦ

ᓄᓇᓕᖕᓂ, ᐊᒻᒪᓗ 3) ᐅᓗᕆᐊᓇᖅᑐᖃᑕᐃᓕᓂᕐᒧᑦ ᖃᐅᔨᒪᔾᔪᑎᑦ ᐋᖅᑭᒃᓱᖅᑕᐅᒃᑲᓐᓂᕆᐊᖃᖅᐳᑦ

ᖃᐅᔨᒪᔭᐅᖁᖢᒋᑦ ᓈᒻᒪᒃᑐᒦᒃᑲᓗᐊᕐᒪᖔᑕ ᐅᓗᕆᐊᓇᖅᑐᖃᑕᐃᓕᓂᕐᒧᑦ ᒪᓕᒃᑕᐅᕙᒃᑐᓂᒃ ᑕᑯᒃᓴᐅᑎᑦᑎᓗᑎᒡᓗ
ᓄᓇᓕᖕᓂ ᐃᓕᖅᑯᓯᕆᔭᐅᔪᓂᒃ ᐊᒻᒪᓗ ᓯᓚᒥ ᖃᓄᐃᓕᖓᓂᕆᔭᖏᓐᓂᒃ.

ᓵᒥᐅᓪ ᕆᑦᓱᑦ (M.Sc ᓂᕈᐊᒐᒃᓴᖅ ᑳᕈᑕᓐ ᓯᓚᑦᑐᖅᓴᕐᕕᒡᔪᐊᕐᒥ ᐃᖢᐊᖅᓴᐃᔨ ᕕᕕᐊᓐ ᒍᔭᓐ
ᐊᒻᒪᓗ ᒍᐊᓐᑦ ᒋᐅᓪᑯᕆᔅᑦ)



ᓄᐃᑎᑕᑦ

ᕆᑦᓱᑦ, S., ᒋᐅᓪᑯᕆᔅᑦ, G., ᕼᐃᓐᐃᓐ, H., ᐊᒻᒪᓗ ᒍᔭᓐ, V. ᐱᓕᕆᖃᑎᒌᖕᓃᑦ ᓄᓇᓕᖕᓂ
ᓄᓇᖃᖅᑳᖅᓯᒪᔪᑦ ᐅᕐᓂᒡᓗᒋᓪᓗ ᓄᓇᖃᖅᑳᖅᓯᒪᙱᑦᑐᑦ ᖃᐅᔨᓴᖅᑎᑦ: ᐊᒃᓱᕈᕐᓇᖅᑐᑦ ᐊᒻᒪᓗ
ᐃᓱᒪᒋᔭᐅᔪᑦ ᐊᑯᓂᐅᔪᒃᑯᑦ ᐊᕙᑎᒥᒃ ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᐊᑦ ᑲᓇᑕᒥ ᐅᑭᐅᖅᑕᖅᑐᒥ.
ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ ᖃᓄᐃᙱᓐᓂᖏᑦ ᐊᒻᒪᓗ ᓇᓗᓇᐃᕈᑎᖏᑦ

(ᖃᐅᔨᓴᖅᑕᔭᐅᔪᖅ).

ᑕᒪᓐᓇ ᖃᐅᔨᓴᕐᓂᖅ ᐱᓕᕆᐊᖑᓚᐅᖅᑐᖅ ᓴᓂᑭᓗᐊᑉ ᕿᑭᖅᑕᖏᓐᓂ ᑲᑎᖦᖢᒋᑦ ᐊᒥᓱᓄᑦ ᐃᓄᖕᓄᑦ
ᑲᑐᔾᔨᖃᑎᒌᓄᓪᓗ. ᑖᓐᓇ ᐱᓕᕆᐊᖑᔪᖅ ᐊᐅᓚᑕᐅᖃᑕᐅᕗᖅ ᐅᑯᓄᖓ, ᒍᕌᓐᑦ ᒋᐅᓪᑯᕆᔅᑦ

(ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ; ECCC-S&T, ᐋᑐᕚ), ᓘᑲᓯ ᐊᕐᕋᒍᑕᐃᓐᓇᖅ
(ᓴᓂᑭᓗᐊᖅ ᐊᖑᓇᓱᒃᑐᓕᕆᔨᒃᑯᑦ), ᔫᓪ ᕼᐄᑦ (ᐅᑭᐅᖅᑕᖅᑐᒥᑦ ᐃᑦᑐ ᑲᑐᔾᔨᖃᑎᒌᑦ), ᓖᓴ ᐸᐃᕆ (ECCC-
CWS, ᐃᖃᓗᐃᑦ). ᓴᓂᑭᓗᐊᕐᒥ ᐃᑲᔪᖅᑐᐃᑕᖅᑐᑦ ᓴᓂᑭᓗᐊᕐᒥᐅᑦ ᒪᖃᐃᑐᓕᕆᔨᒃᑯᖏᓐᓂᒃ, ᐱᓗᐊᖅᑐᒥᓪᓗ
ᓘᑲᓯ ᐊᕐᕋᒍᑕᐃᓐᓇᖅ. ᒪᑦᓇ ᖃᐅᔨᓴᖅᑎᐅᖃᑎᒌᑦ (ᑎᑎᕋᖅᓯᒪᔪᖅ ᒪᒃᐱᖅᑐᒐᖅ 2-ᒥ), ᐊᒻᒪᓗ ᓵᒥᐅᓪ ᕆᑦᓱᑦ
(ᑳᕈᑕᓐ ᓯᓚᑦᑐᖅᓴᕐᕕᒡᔪᐊᖅ), ᓵᓕ ᓇᑲᓱᒃ (ECCC-CWS), ᐊᒻᒪᓗ ᒃᓕᒥᓐ ᓯᕙᓕᐊᐃ (ECCC-CWS)
ᖃᐅᔨᓴᖅᑐᓂᑦ ᐊᒻᒪᓗ ᑐᓂᓯᓚᐅᖅᑐᑦ ᐊᔾᔨᓂᑦ ᑖᔅᓱᒧᖓ ᐅᓂᒃᑳᒧᑦ. ᕼᐋᓕ Hᐊᓄᐃᓐ (ECCC-S&T) ᐊᒻᒪᓗ
ᓵᒻ ᕆᑦᓱᑦ (ᑳᕈᑕᓐ ᓯᓚᑦᑐᖅᓴᕐᕕᒡᔪᐊᖅ) ᐃᑲᔪᓚᐅᖅᐳᑦ ᐱᓕᕆᔾᔪᑎᓄᑦ ᐊᒻᒪᓗ ᐱᓕᕆᒡᕕᐅᔪᓄᑦ

ᐃᑲᔪᖅᑐᐃᓪᓗᑎᒃ ᐱᓕᕆᐊᕐᒧᑦ ᐋᑐᕚᒥ, ᐋᓐᑎᐅᕆᐅᒥ. ᒍᕆᒡ ᕌᐳᑦᓴᓐ (ECCC-S&T), ᕕᕕᐊᓐ ᒍᔭᓐ (ᑳᓪᑕᓐ
ᓯᓚᑦᑐᖅᓴᕐᕕᒡᔪᐊᖅ), ᐊᒻᒪᓗ ᑖᒥᓂᒃ ᕼᐃᓐᕆ (ECCC-S&T) ᐃᑲᔪᓚᐅᖅᑐᑦ ᖃᐅᔨᓴᕐᓂᕐᒧᑦ ᓴᓇᓯᒪᓂᖓᓄᑦ

ᐊᒻᒪᓗ ᓄᓇᓕᖕᓂ ᐱᓕᕆᖃᑎᒌᓄᑦ.

ᖃᐅᔨᓴᕐᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᑭᑐᕗᖅ ᑮᓇᐅᔭᖃᖅᑎᑕᐅᓗᓂᓗ ᑕᒪᑐᒧᖓ ᐱᓕᕆᐊᖑᔪᒧᑦ
ᐱᑎᑕᐅᓪᓗᓂ ᐱᓕᕆᖃᑎᒌᒃᐸᒃᑐᓂᑦ ᐃᓚᖃᖅᖢᓂ ᑲᓇᑕᒥ ᓄᓇᒥᐅᑕᓄᑦ ᓕᒐᓯᓄᑦ ᑮᓇᐅᔭᖁᑎᒋᔭᐅᔪᓂᒃ,
ᐊᕙᑎᓕᕆᓂᕐᒧᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ (ECCC−ᑯᓐᓂᑦ; ᑲᓇᑕᒥ ᐆᒪᔪᓕᕆᔨᒃᑯᑦ
ᐆᒪᔪᓕᕆᓂᕐᒧᓪᓗ ᖃᐅᔨᓴᖅᑎᖏᑦ), ᖃᐅᔨᓴᕐᓂᕐᒧᑦ ᑲᒪᔩ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ,
ᓄᓇᕗᒻᒥ ᖃᐅᔨᓴᖅᐸᓪᓕᐊᔭᒥᒃ ᖃᐅᔨᓴᕐᓂᕐᒧᑦ ᐸᕐᓇᐅᑦ, ᐅᑭᐅᖅᑕᖅᑐᒥ ᒥᑎᕐᓄᑦ ᑲᑐᔾᔨᖃᑎᒌᑦ, ᐋᒃᑎᒃᓇᑦ,
ᑳᕈᑕᓐ ᓯᓚᑦᑐᖅᓴᕐᕕᒡᔪᐊᖅ, ᐊᒻᒪᓗ ᐅᑭᐅᖅᑕᖅᑐᒥ ᓄᓇᕐᔪᐊᓕᒫᒥᑦ ᖁᓕᕈᐊᖅ ᐱᓕᕆᐊᖅ (PCSP).

ᖃᐅᔨᓴᐃᓂᕐᒧᑦ  ᐱᓕᕆᖃᑎᒋᔭᐅᔪᑦ  ᐊᒻᒪᓗ
ᑮᓇᐅᔭᑎᒍᑦ  ᐃᑲᔪᖅᑕᐅᓂᖅ

ᖃᐅᔨᒋᐊᕐᕕᐅᔪᖕᓇᖅᑐᖅ ᑐᑭᓯᐅᒪᔾᔪᒃᑲᓐ ᓂᕐᓂᒃ ᐱᔪᒪᔪᓄᑦ

ᒍᕌᓐ ᒋᐅᓪᑯᕆᔅ 
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ 
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ: (613) 998-7364 
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ:
grant.gilchrist@ec.gc.ca

Hᐋᓕ ᕼᐊᓂᓐ
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ: (613) 991-9973
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ:
holly.hennin@ec.gc.ca


